
Rezime/Abstract

Magistarski rad je obradio istraživanje i analizu najoptimalnijeg riješenja površinskih raskrsnica, četverokrake i kružnog
toka u odnosu na već definisan prostor, spoj autoceste Zenica – Sarajevo sa magistralnom cestom M17. Geometrijski
elementi priključnih pravaca su proračunati i usvojeni te usklađeni sa već definisanim raspoloživim prostorom. Cilj
magistarskog rada je uz provođenje analiza, izvođenje dokaza i prezentacija utvrđivanje najoptimalinjeg riješenja
površinske raskrsnice. Posmatrana su i prezentovana dva slučaja saobraćajnih tokova. Prvi slučaj se odnosi na formiranje
raskrsnice za glavni saobraćajni pravac gdje je neophodno izvesti zasebe trake za skretanja. Ovim istraživanjem se riješava
postojeće stanje čvornog mjesta na pomenutim saobraćajnicama. Drugi slučaj obuhvata formiranje raskrsnice kružnog toka
a iz razloga već predhodno utvrđenog visokog intenziteta saobraćaja. Na bazi parametara odabrana je jednotračna kružna
raskrsnica a koja za razliku od klasične raskrsnice ima znatno manji broj konfliktnih tačaka te i veličinu konfliktnog
područja. Istraživanje je isto tako obuhvatilo i dalo prijedloge za formiranje poprečnih nagiba na površinskoj raskrsnici a iz
razloga efikasne odvodnje površinskih i atmosferskih voda. U zaključnim razmatranjima definisane su prednosti raskrsnice
kružnog toka u odnosu na četverokraku raskrsnicu u pogledu ukupne cijene izvođenja radova, zauzetosti površina, cijene
signalizacije, broja konfliktnih tačaka i cijene održavanja.

